
CAPÍTULO I - PRINCIPIOS XERAIS 
 
Artigo 1º 
O Comité Técnico Galego de Árbitros (en adiante CTGA) atende directamente ao 
funcionamento do colectivo federativo de árbitros. Correspóndelle, con 
subordinación ao Presidente da Federación Galega de Voleibol (en adiante 
FGVb), o goberno, representación e administración das funcións atribuídas o 
colectivo federativo arbitral. 
 
Artigo 2º 
As funcións do CTGA son: 
a) Desenrolar a formación e o perfeccionamento do colectivo arbitral. 
b) Organizar os cursos para a obtención das titulacións de árbitro de ámbito 

autonómico.  
c) Clasificar tecnicamente aos árbitros, propoñendo a adscrición á categoría 

correspondente.  
d) Propoñer ós órganos de goberno da FGVb, cando se considere convinte, a 

designación de un Xuíz Árbitro para unha determinada competición, aínda 
que as normas da mesma non o esixan. 

e) Propoñer ós órganos de goberno da FGVb, cando se considere convinde, a 
designación de Supervisores Arbitrais. 

f) Propoñer aos candidatos a árbitros nacionais. 
g) Propoñer ós órganos de goberno da FGVb as normas administrativas 

reguladoras da arbitraxe e coidar pola súa correcta aplicación. 
h) Coordinar, coas Delegacións de ámbito provincial da FGVb, os niveis de 

formación arbitral. 
i) Asesorar ós órganos de goberno da FGVb sobre asuntos relativos as regras de 

xogo e a arbitraxe. 
j) Designar aos árbitros nas competicións de ámbito autonómico. 
k) Realizar a interlocución coa Escola Galega de Adestradores. 
l) Realizar a interlocución coa Comisión Nacional de Arbitraxe. 
m) Emitir os informes que, no seu caso, foran requiridos polos Comités 

Disciplinarios ou órganos de goberno da FGVb, relacionados coas actuacións 
dos árbitros, desenrolo dos encontros ou outros asuntos arbitrais. 

n) Coidar polo estrico cumprimento das disposicións contidas no presente 
Regulamento. 

o) Calquera outra delegada pola FGVB. 
 
Artigo 3º 
O colectivo federativo arbitral está integrado por todos os Árbitros, Xuíces 
Árbitros e Supervisores Arbitrais. 
 
O Árbitro é a persoa física que, durante os encontros, coida da correcta 
aplicación das Regras Oficiais de Xogo (en adiante ROX) e demais normas da 
FGVb. 
 
Xuíz Árbitro é a persoa física designada polo CTGA para unha competición 
específica coas seguintes funcións: 
a) Designar os Árbitros en cada encontro. 
b) Recomendar e dar instrucións técnicas e de interpretación das ROX ós árbitros. 
c) Velar polo cumprimento das obrigas dos árbitros e especialmente coa 

aplicación das ROX. 
d) Examinar, valorar e informar das actuacións do corpo arbitral. 
e) Formar parte, en caso de que así fose regulado, do Comité de Competición. 
 
Supervisor Arbitral é a persoa física designada polo CTGA para actuar en un 
encontro ou competición, coas funcións de examinar, valorar e informar sobre as 
actuacións do corpo arbitral. 
 
 

CAPITULO II 

DOS MEMBROS DO C.T.G.A  
 
Artigo 4º 
Son árbitros de voleibol as persoas físicas que coidan da correcta aplicación das 
regras de xogo e demais normas de aplicación nos encontros, e que subscriban a 
correspondente licenza federativa para iso. 
 
Artigo 5º 
A titulación oficial de árbitro outorgaraa a RFEVb, no ámbito das súas 
competencias, a proposta do CTNA ou das federacións de ámbito autonómico, 
segundo corresponda, expedindo a seguinte titulación de árbitro para cada unha 
das modalidades existentes (Voleibol e Vólei Praia): 
- Anotador. 
- Anotador electrónico. 

- Xuíz de liña. 
- Árbitro Nivel I 
- Árbitro Nivel II 
- Árbitro Nivel III 
 
O acceso a cada unha das titulacións arbitrais lograrase mediante o 
cumprimento de requisitos obrigatorios establecidos no Anexo 1. 
 
A FGVb emitirá rexistro a RFEVb das persoas que teñan alcanzado as titulacións 
arbitrais precedentes, que non perderán nin por razóns disciplinarias, nin 
técnicas, nin por ningún outro motivo. 
 
Artigo 6º 
Para ser membro do CTGA será necesario: 
a) Estar en posesión de calquera titulación oficial de árbitro. 
b) Renovar, na forma regulamentariamente establecida, a correspondente 
licenza. 
c) Ter unha idade mínima de 16 anos para os anotadores e Nivel I e 18 para o resto 
de árbitros e non superior á idade de retiro que sinale a Federación Internacional 
de Voleibol para os árbitros internacionais. 
d) Non ser xogador, nin adestrador, nin ostentar outra condición dentro do 
voleibol activo, agás aqueles casos que expresamente se autoricen polas 
Federacións de ámbito autonómico nas súas competicións, ou pola Xunta 
Directiva da RFEVb, nas competicións oficiais de ámbito estatal. Teranse en 
conta neste último caso as limitacións que o presente Regulamento sinale para 
as designacións. 
 
Artigo 7º 
Os membros do CTGA terán, ademais dos establecidos nos artigos 91º do 
Estatuto da FGVb, os seguintes 
 
DEREITOS: 
a) Participar no cumprimento dos fins específicos do CTGA. 
b) Esixir que a actuación do CTGA se axuste ao disposto no Estatuto da FGVb e 

no resto da normativa vixente que lle sexa de aplicación. 
c) Exercer as funcións que se lle foran outorgadas po lo Presidente del CTGA. 
d) Separación voluntaria do CTGA. 
e) Presentar propostas para que sexan tratadas polo CTGA. 

f) Exercer cantos dereitos dedúzanse deste Regulamento, así como os que, pola 
súa calidade de árbitros, lles confira o Estatuto da FGVb ou o resto de 
normativa aplicable. 

g) Cobrar os dereitos, gastos de desprazamento e taxas en un prazo máximo de 
15 días dende a celebración de cada partido. 

 
Artigo 8º 
Os membros do CTGA terán, ademais dos establecidos nos artigos 92º do 
Estatuto da FGVb, os seguintes 
 
DEBERES: 
a) Formar parte de calquera comisión ou grupo de traballo para a que fosen 

propostos polo CTGA, salvo impedimento debidamente fundado. 
b) Aboar as cotas que regulamentariamente se establezan e nos prazos 

establecidos. 
c) Asistir ao Presidente do CTGA no cumprimento das súas funcións. 
d) Acatar e colaborar na aplicación das decisións adoptadas no CTGA. 
e) Asistir ás reunións ás que foran convocados, salvo impedimento debidamente 

fundado. 
f) Estar a disposición do CTGA, así como da súa correspondente Delegación 

Territorial, para dirixir os encontros para os que fosen designados. 
g) Cumprir e aplicar as decisións adoptadas en materia arbitral polos órganos de 

goberno da FGVb. 
h) Gardar confidencialidade sobre os asuntos e deliberacións tratados.  
i) As demais obrigacións que se desprendan do presente regulamento e do resto 

de normativa da FGVb. 
 
Artigo 9º 
O CTGA organizará os Cursos de Árbitros Nivel I e Nivel II en coordinación co 
CTNA e seguindo a tutela do mesmo. 
 
Os períodos mínimos e demais requisitos para os ascensos serán os recollidos no 
Anexo I do presente regulamento.  
 
Os árbitros de Nivel I e Nivel II poden ser chamados para que participen 
anualmente polo menos nunha actividade ou evento da FGVb onde se valore o 
seu nivel técnico. Estes eventos de avaliación serán de carácter non remunerado.  
 
Artigo 10º 

A expedición da licenza de árbitro será competencia da FGVb, enviando ao 
CTNA aos meros efectos do seu coñecemento, a relación de licenzas expedidas en 
Galicia. A expedición da autorización para competicións de ámbito nacional, 
será competencia exclusiva da RFEVb e realizarase directamente polo interesado 
ou a través da FGVb previo pago da cota establecida. 
 
Artigo 11º 
O Presidente do CTGA exercerá a representación do Presidente da FGVb no 
ámbito da súa competencia.  
 
Os Vocais terán a función de apoio e asesoramento do Presidente do CTGA, quen 
poderá delegar en eles as funcións ou tarefas que non lle sexan exclusivas. 
 
Artigo 12º 
O uso indebido, dirixir encontros non oficiais sen autorización do CTGA ou a 
cesión da licenza arbitral será motivo de sanción disciplinaria, tendo o carácter 
de falta grave. 
 
 

CAPITULO III: DO PRESIDENTE 
 
Artigo 13º 
O Presidente do CTGA será designado polo Presidente da FGVB, e ostentará a 
representación do mesmo. 
 
Artigo 14º 
A duración do mandato será o mesmo que a do período do Presidente da FGVB, 
podendo ser reelixido ao finalizar o seu mandato. Poderá ser cesado polo 
Presidente da FGVB antes de cumprir dito período. En caso de ausencia ou 
enfermidade, será substituído pola persoa que nomee o Presidente da FGVB. 
 
Artigo 15º 
Son funcións exclusivas do Presidente do CTGA: 
Velar polo exacto cumprimento das disposicións previndas/previdas no presente 
Regulamento. 
a) Levar a dirección do CTGA, decidindo en cantos asuntos sexan precisos , con 

arranxo os principios establecidos en este regulamento. 
b) Propoñer ao Presidente da FGVb: 

 Os vocais do CTGA. 

 O proxecto de actuación anual. 
 A lista de candidatos a árbitros nacionais. 
 As normas administrativas e económicas reguladoras do arbitraxe. 
 A formación de Comisións ou grupos de traballo para atender a asuntos 

específicos das funcións do CTGA ou do colectivo arbitral en especial. 
c) Manter a orde e a disciplina no seo do CTGA, de acordo cos principios 

establecidos neste Regulamento. 
d) Organizar a distribución, entre os Vocais do CTGA, das tarefas 

correspondentes as funcións indicadas no artigo seguinte. 
e) Convocar e presidir as reunións do CTGA e do colectivo arbitral. 
f) Redactar e presentar a memoria anual. 
g) Propoñer ao Presidente da FGVB os candidatos a árbitros nacionais. 
h) Calquera outra función que se desprenda do propio Regulamento ou lle sexa 

encomendada pola Xunta Directiva da FGVB ou polo seu Presidente, 
relacionada coa arbitraxe. 
 

Son funcións compartidas do Presidente do CTGA e dos Vocais: 
a) Revisar e actualizar os requisitos de formación para acceder as titulacións 

arbitrais. 
b) Coordinar co departamento de formación da FGVb  e coa Federación 

Española a organización de cursos  e seminarios de formación, actualización e 
perfeccionamento arbitral, segundo o establecido en este regulamento. 

c) Realizar e controlar as designacións arbitrais para as competicións de ámbito 
autonómico. 

d) Designar, cando sexan requiridos, os membros do colectivo arbitral precisos 
para o correcto desenrolo das competicións nacionais que se celebren en 
España. 

e) Propoñer e executar accións dirixidas a mellora do desempeño dos membros 
do colectivo arbitral, incluíndo aqueles relacionados coa incorporación de 
novas tecnoloxías. 

f) Calquera outra función que se desprenda do propio Regulamento ou se lle 
encomende pola Xunta Directiva da FGVb ou o seu Presidente, relacionada 
coa arbitraxe. 

 
Artigo 16º 
O Presidente cesará nas súas funcións polas causas previstas no Artigo 14 do 
Estatuto da FGVB. 
 
Artigo 17º 
As causas de incompatibilidade co cargo de Presidente son: 



 FEDERACIÓN GALEGA DE VOLEIBOL 
 

  
 

09/09/2023 Regulamento do Comité Técnico Galego de Árbitros Páxina 8 de 15 
 

a) Non posuír a nacionalidade española ou a dalgún dos estados pertencentes á 
Comunidade Europea. 
b) Non ter maioría de idade civil. 
c) Estar inhabilitado para desempeñar cargos públicos. 
d) Non ter plena capacidade de obrar. 
e) Estar suxeito a sanción disciplinaria deportiva que lle inhabilite para iso. 
f) Estar incurso nas incompatibilidades establecidas legal ou estatutariamente. 
g) Calquera outra que estableza a lexislación vixente. 
 

DO RÉXIME DOCUMENTAL 
 
Artigo 18º 
O réxime documental constará de: 
a) O libro de rexistro de árbitros con licenza tramitada pola FGVb. 
b) Todos os libros que se consideren oportunos para o mellor desenvolvemento e 
cumprimento dos fins do CTGA. 
 
 

CAPITULO V 

DAS DESIGNACIÓNS ARBITRAIS 
 
Artigo 19º 
As designacións arbitrais nas competicións de ámbito autonómico corresponden 
ao Presidente do CTGA, e/ou as persoas que designe. A designación dos árbitros 
para dirixir encontros non estará limitada por recusacións nin condicións de 
ningunha clase. 
 
Artigo 20º 
Cun prazo mínimo de 15 días antes do comezo das competicións, o Presidente do 
CTGA proporá, para a súa aprobación polo Presidente da FGVb, a relación de 
Árbitros Nacionais ou Habilitados que poderán ser designados para arbitrar 
aquelas competicións nacionais de designación arbitral autonómica. Para 
elaborar esta lista deberase ter en conta a ausencia de sancións disciplinarias, o 
rendemento en tempadas anteriores, o resultado das probas físicas e/ou 
psicotécnicas que se establezan así como a dispoñibilidade territorial que 
posúan. 

O número de árbitros incluídos nesta relación establecerase para cada tempada 
en función das necesidades que se produzan como consecuencia do número de 
equipos galegos existente nesta categoría. 
 
Artigo 21º 
Os árbitros Nacionais ou Habilitados que non se atopen incluídos na relación a 
que fai referencia o Artigo anterior, quedarán a disposición do CTGA para 
arbitrar os encontros das competicións autonómicas, sen prexuízo de que o CTGA 
poida designalos posteriormente para un encontro de categoría nacional, de ser 
necesario, e coa autorización previa do Presidente da FGVb. 
 
Artigo 22º 
Un árbitro nunca poderá perder a titulación da que dispón. Con todo, si poderá 
ser excluído de dirixir encontros correspondentes ao seu titulación, en función das 
súas actuacións arbitrais, da súa dispoñibilidade con relación ao CTGA e do 
resultado das probas físicas, psicotécnicas e de coñecemento dos regulamentos 
que se establezan. 
 
Artigo 23º 
O CTGA, por decisión dos órganos de goberno da FGVb, poderá nomear nos 
partidos ou competicións que se estime oportuno un Supervisor Arbitral que 
examirán, valoraran e informarán o presidente do CTGA das actuacións do 
equipo arbitral do encontro para o que foi nomeado. 
 
O nomeamento poderá recaer sobre árbitros non activos Nivel III. O CTGA 
estipulará un protocolo de actuación que deberán cumprir os nomeados. 
 
O Supervisores Arbitrais, durante o cumprimento da súa función, non poderán 
interferir nas decisións dos árbitros durante un encontro e estarán suxeitos ó 
indicado en este Regulamento. 
 
Artigo 24º 
Todo árbitro designado para arbitrar en competicións oficiais de ámbito 
autonómico non poderá absterse de dirixir o encontro do que se trate, salvo que 
concorran causas de forza maior. O CTGA dará conta ao Comité de Competición 
da FGVB destes feitos cando considere non xustificada a non asistencia ao 
encontro do árbitro designado. No caso de que a non comparecencia non supoña 
a suspensión do encontro sancionarase conforme ao artigo 59 do Regulamento 
Disciplinario. 

A renuncia a dirixir un encontro para o que o árbitro fose designado, levará 
consigo a non designación de encontros da máxima categoría na que actúe 
durante o mes seguinte á data de comunicación da renuncia. 
 
A intervención dun árbitro nun partido de calquera competición federada sen 
previa designación do CTGA será considerada como falta do artigo 54 do 
Regulamento Disciplinario, agás naqueles casos nos que se tivera comunicado 
previamente, de xeito que deixe constancia, e que o CTGA o tivera autorizado 
pola mesma vía e tamén previamente ao inicio do encontro. Aínda no caso de 
non telo comunicado previamente, poderá sancionarse conforme ao artigo 59 do 
Regulamento Disciplinario se, a xuízo do Comité de Competición, non existira 
mala fe ou os feitos non tiveran a consideración de graves. 
 
Artigo 25º 
Por causas suficientemente xustificadas, todo árbitro titulado con licenza en 
vigor poderá solicitar do CTGA que non lle sexan designados encontros para 
dirixir durante a tempada en curso. Agora ben, esta circunstancia podería terse 
en conta á hora de establecer a composición do grupo de árbitros que dirixirán 
as máximas categorías de designación arbitral autonómica durante a tempada 
seguinte. 
 
 

CAPITULO VI: DAS CATEGORÍAS ARBITRAIS, ÁMBITO DE ACTUACIÓN E 
ASCENSOS 

 
Artigo 26º 
As titulacións arbitrais quedan establecidas segundo o Artigo 5 do presente 
Regulamento. As categorías e ámbito de actuación quedan do seguinte xeito: 

- Anotador nacional Competicións de ámbito autonómico e/ou. 
- Anotador electrónico.  Competicións de ámbito autonómico e/ou 

nacional. 
- Xuíz de liña nacional. Competicións de ámbito autonómico e/ou. 
- Árbitro Nivel I  Competicións de ámbito autonómico. 
- Árbitro Nivel II  Competicións de ámbito autonómico. 
- Árbitro Nivel III   Competicións de ámbito autonómico e/ou 

nacional. 
 
A categoría e ámbito de actuación dos árbitros de Vólei Praia queda, agás que 
regulamentariamente se estableza algo distinto, do seguinte xeito: 

- Anotador.   Competicións de ámbito autonómico e/ou 
nacional. 

- Anotador electrónico.  Competicións de ámbito autonómico e/ou 
nacional. 

- Xuíz de liña.  Competicións de ámbito autonómico e/ou 
nacional. 

- Árbitro Nivel I  Competicións de ámbito autonómico. 
- Árbitro Nivel II  Competicións de ámbito autonómico. 
- Árbitro Nivel III   Competicións de ámbito autonómico e/ou 

nacional. 
 
Artigo 27º 
Os árbitros de todos os encontros disputados en Galicia, incluídos os árbitros en 
prácticas, deberá estar en posesión da súa licenza autonómica galega ou 
autorización nacional, segundo lle corresponda a cada un pola súa categoría e 
ámbito de actuación. Excepcionalmente, e coa autorización do Presidente da 
FGVb, o CTGA poderá habilitar a árbitros sen a titulación mínima correspondente 
para dirixir encontros da categoría inmediatamente superior. En calquera caso, 
estes árbitros deberán tramitar a licenza arbitral da nova categoría na que vaian 
a participar e comprometeranse a realizar o seguinte curso de arbitraxe deste 
nivel ao que sexan convocados.  
 
Artigo 28º 
Os árbitros en prácticas non poderán actuar en solitario ou sen supervisión doutro 
árbitro que deberá ter como mínimo a titulación e a licenza da dita categoría. Os 
árbitros en prácticas terán dereito en calquera caso a percibir as taxas arbitrais 
que lles correspondan polo desempeño das súas funcións. 
 
Artigo 29º 
Sen prexuízo das competencias que poidan corresponder ás Delegacións 
Provinciais en materia arbitral, as designacións de árbitros para encontros de 
ámbito autonómico efectuadas polo CTGA sempre prevalecerán sobre as 
designacións realizadas polas Delegacións Provincias. 
 
Artigo 30º 
O ascenso de árbitros á categoría nacional rexerase ademais polas normas 
establecidas ao efecto pola RFEVB. 
 
Ascenso de árbitros á categoría Nivel III: 

a) Cando as necesidades así o aconsellen, o CTNA convocará o Curso de 
Ascenso a árbitro Nivel III que se remitirá ás Federacións de ámbito 
autonómico para a súa divulgación. 

b) A idade mínima de acceso ao Curso de Ascenso a Árbitro Nivel III queda 
establecida en 20 anos. Non se establece idade máxima para acceder ao 
curso. 

c) Unha vez convocado o Curso de Árbitro Nivel III, o Presidente do CTGA 
elevará ao Presidente da FGVb unha proposta de dous candidatos ao 
ascenso, xunto coa solicitude individual dos árbitros e o compromiso escrito 
destes de poñerse a disposición do CTNA, para as designacións durante, 
polo menos, a tempada seguinte. Unha vez aprobada a proposta, a 
Secretaria Xeral da FGVb enviaraa ao CTNA. 

d) Excepcionalmente, o CTNA poderá autorizar o aumento do número de 
candidatos ao Curso de Titulación Nivel III, tendo en conta as necesidades 
reais nas diferentes Federacións de ámbito autonómico. 

e) Na primeira fase do curso, os aspirantes realizarán un exame consistente en 
probas teóricas sobre Regulamento e outras materias relacionadas co 
exercicio da actividade arbitral, así como ás probas médicas ou doutro tipo 
que fosen necesarias. 

f) Os aspirantes que superen a primeira fase do curso, accederán á segunda 
fase, na que deberán dirixir encontros de ámbito nacional. O CTNA 
decidirá que árbitros superaron esta segunda fase. Os aspirantes que 
superen esta fase serán ascendidos a titulación Nivel III. 

g) A convocatoria de Curso Nivel III é competencia exclusiva da RFEVB a 
través do CTNA. 

 
 

CAPITULO VII: DAS ACTAS, DA UNIFORMIDADE E DO ESCUDO OFICIAL 
 
Artigo 31º 
O modelo de acta e o uniforme que empregarán todos os árbitros que interveñan 
en encontros de competicións organizadas pola FGVB serán os que determine a 
FGVB mediante circular ao respecto. 
O incumprimento da obriga de empregar a acta oficial poderá ser sancionada 
conforme ao Regulamento Disciplinario da FGVb, sendo a responsabilidade do 
Primeiro Árbitro o seu uso. 
 
Artigo 32º 

Todos os árbitros que dirixan encontros de competicións organizadas pola FGVb, 
xa actúen como Primeiro Arbitro, Segundo Arbitro, Anotador ou Xuíz de Liña, 
teñen o dereito e a obriga de lucir o escudo oficial da FGVb. Os árbitros nacionais 
e internacionais poderán portar, a libre elección, o escudo da RFEVb ou da FIVb, 
respectivamente. 
 
 

CAPITULO VIII: DAS CUESTIÓNS DE DISCIPLINA 
 
Artigo 33º 
Todos os árbitros estarán suxeitos, no aspecto disciplinario, ao sinalado no 
Estatuto da FGVB e no resto de normativa aprobada pola Asemblea Xeral da 
FGVb. 
 
Artigo 34º 
As faltas cometidas polos árbitros en competicións oficiais de ámbito 
autonómico non recollidas no Estatuto ou no Regulamento Disciplinario da FGVB 
deberán ser estudadas polo CTGA. 
 
Artigo 35º 
O réxime disciplinario interno do CTGA establecerase oportunamente. 
 
Artigo 36º 
As sancións serán incluídas no historial deportivo do árbitro. 
 
 

DISPOSICIÓN TRANSITORIA 
 
PRIEMIRA – De acordo a nova denominación das titulacións arbitrais, as que 
teñan sido obtidas e rexistradas en función do estipulado no texto do anterior 
Regulamento do CTGA, convértense da seguinte maneira: 
 
 ÁRBITRO TERRITORIAL B   convertese en ÁRBITRO NIVEL I 
 ÁRBITRO TERRITORIAL A   convertese en ÁRBITRO NIVEL II 
 ÁRBITRO NACIONAL   convertese en ÁRBITRO NIVEL III 

DISPOSICIÓNS FINAIS 
PRIMEIRA – O presente Regulamento, que consta de 36 Artigos distribuídos en 8 
Capítulos, 1 Disposición Transitoria e 2 Disposicións Finais e 1 Anexo, entrará en 
vigor e derrogará na súa totalidade o Regulamento do Comité Técnico Galego 
de Árbitros ata o de agora vixente o día seguinte o da notificación da súa 
inscrición no Rexistro de Entidades Deportivas de Galicia. 

SEGUNDA – En todos os aspecto non contemplados en este Regulamento, 
establecerase o disposto no Estatuto, Regulamentos e Normas de Competición ou 
calquera outra disposición validamente adoptada polos órganos de goberno da 
FGVb. 

ANEXO 1 
 

REQUISITOS OBRIGATORIOS PARA AS TITULACIÓNS E CLASIFICACIÓN 
 

ÁRBITROS DE VOLEIBOL 

TITULACIÓN CLASIFICACIÓN CURSO  
NECESARIO 

TITULACIÓN/CLASIFICACIÓN 
PREVIA 

EXPERIENCIA PREVIA 
MÍNIMA 

IDADE 
MÍNIMA 

Anotador   Anotador Ningunha non necesaria 16 

Anoador Elec.   Anoador Elec. Anotador ou árbitro 
1 ano anot. ou Árbitro Nivel 

I 17 

Xuíz de Liña   Xuíz de Liña Ningunha non necesaria 16 

Árbitro Nivel I   Nive I Ningunha non necesaria 16 

Árbitro Nivel II   Nivel II Árbitro Nivel I 2 anos Árbitro Nivel I 18 

  C 

NIVEL III 
Árbitro Nivel II 2 anos Árbitro Nivel II 20 

Árbitro Nivel III B Árbitro Nivel III-C 2 anos Árbitro Nivel III-C 22 

  A Árbitro Nivel III-B 2 anos Árbitro Nivel III-B 24 

  

ÁRBITROS DE VÓLEI PRAIA 

TITULACIÓN CLASIFICACIÓN CURSO  
NECESARIO 

TITULACIÓN/CLASIFICACIÓN 
PREVIA 

EXPERIENCIA PREVIA 
MÍNIMA 

IDADE 
MÍNIMA 

Anotador   Anotador Ningunha non necesaria 16 

Anoador Elec.   Anoador Elec. Anotador ou árbitro 
1 ano anot. ou Árbitro Nivel 

I 17 

Xuíz de Liña   Xuíz de Liña Ningunha non necesaria 16 

Árbitro Nivel I   Nive I Ningunha non necesaria 16 

Árbitro Nivel II   Nivel II Árbitro Nivel I 2 anos Árbitro Nivel I 18 

Árbitro Nivel III   Nivel III Árbitro Nivel II 2 anos Árbitro Nivel II 20 
 


